
ᐃᒥᓕᕆᔾᔪᑎᒃᓴᖅ ᓚᐃᓴ 1AR-NAN0914 – ᐊᕐᕌᒍᓕᒫᖅᓯᐅᑦ ᑐᓴᒐᒃᓴᖅ, ᐃᓚᒋᓕᐅᑎᓯᒪᔪᖅ E�ᒥ 

ᐊᕐᕌᒍᓕᒫᖅᓯᐅᑦ ᓄᓇᒨᖓᔪᓂᒃ ᓴᓇᔭᐅᓯᒪᔪᓂᒃ ᖃᐅᔨᓴᕈᑎᑦ ᐱᓕᕆᔾᔪᑎᑦ ᐊᑑᑕᐅᔪᔪᑦ ᓇᓂᓯᕕᖕᒥ ᐅᕙᓂ 2011−ᒥ.  
ᐱᓕᕆᐊᖑᔪᔪᑦ ᒪᑯᓂᖓ ᐃᓚᖃᔪᔪᑦ: 

 ᐱᔭᕇᖅᑕᐅᔪᔪᑦ ᓄᓇᒥ ᖃᐅᔨᓴᖅᑕᑦ ᑕᒪᒃᑯᓄᖓᖓᔪᓂᒃ ᐱᓕᕆᔨᓪᓚᕆᓐᓄᑦ ᓄᓇᒨᖓᔪᓂᒃ ᓴᓇᔭᐅᓯᒪᔪᓂᒃ. 
ᑕᒡᕙᓂ ᓄᓇᒥ ᖃᐅᔨᓴᖅᑕᐅᔪᔪᑦ ᒪᑯᓂᖓ ᐃᓚᓖᑦ ᑕᑯᒃᓴᓂᒃ ᕿᒥᕐᕈᓪᓗᑎᒃ ᐃᓘᓐᓇᖏᓐᓂᒃ 
ᓴᓗᒻᒪᓴᖅᑕᐅᓚᐅᖅᓯᒪᔪᓂᒃ ᓇᓂᓯᕕᖕᒥ ᑕᐃᒪᖓᓂᑦ 2004−ᒥ. 

 ᓄᐊᑕᐅᔪᔪᑦ ᓄᓇᒨᖓᔪᓂᒃ ᓴᓇᔭᐅᓯᒪᔪᓂᒃ ᖃᐅᔨᓴᕈᑎᑦ ᓱᕐᕌᔪᖃᒻᒪᖔᖅ ᖃᐅᔨᒪᔾᔪᑎᒃᓴᒫᓂᒃ ᐱᔪᔪᑦ 
ᖃᓄᐃᑦᑐᑐᐃᓐᓇᕐᓂᒃ ᓴᓇᕐᕈᑎᓂᒃ ᑕᐃᑲᖓᑦ ᐅᔭᕋᓐᓂᐊᖅᕕᖕᒥᒃ ᓄᓇᒥᒃ. ᖃᐅᔨᒪᔾᔪᑎᒃᓴᑦ ᓄᐊᑕᐅᖃᑦᑕᔪᔪᑦ 
ᑐᙵᓕᕇᒻᒥᒃ ᓇᓗᓇᐃᔭᖅᑕᐅᓯᒪᔪᑎᒍᑦ ᐃᒥᓕᕆᔾᔪᑎᑦ ᓚᐃᓴᖃᕈᑎᒃᑯᑦ. 

 ᕿᒥᕐᕈᔭᑦ ᓄᓇᒦᑦᑐᑦ ᓴᓇᔭᐅᓯᒪᔪᑦ ᖃᐅᔨᓴᖅᑕᐅᒍᑎᖏᑦ ᖃᐅᔨᒪᔾᔪᑎᒃᓴᖅᑎᒍᑦ ᕿᒥᕐᕈᔭᐅᒻᒪᑕ ᖃᓄᖅ 
ᐊᑑᑕᐅᔪᓂᒃ ᖃᓄᐃᑦᑐᑐᐃᓐᓇᐃᑦ ᓴᓗᒻᒪᖅᓴᐃᒍᑎᑦ ᐊᑑᑕᐅᓯᒪᔪᑦ ᓯᕗᓪᓕᖅᐹᑦ ᐋᖀᓯᒪᒍᑕᐅᓚᖓᔪᔪᑦ. 

ᐅᑯᐊ ᒪᓕᒡᓗᒋᑦ ᑎᑎᕋᖅᓯᒪᓂᖏᑦ ᐃᖕᒥᒃᑰᓕᖓᐅᖅᑐᑦ ᐱᔾᔪᑎᓖᑦ ᐅᓂᒃᑳᑦ ᖃᐅᔨᔭᐅᖃᑦᑕᖅᓯᒪᔪᓂᒃ, ᓴᕿᐊᔪᓂᒃ 
ᐊᒻᒪᓗ ᐊᑑᑕᐅᖁᔭᑦ ᒪᓕᒃᑕᐅᓗᑎᒃ ᐱᔪᑦ ᓴᕿᐊᔪᒥᓂᕐᓂᒃ ᐅᕙᙵᑦ ᖃᐅᔨᔭᒥᓂᕐᓂᒃ 2011−ᒥ ᓄᓇᒨᖓᔪᓂᒃ 
ᓴᓇᔭᐅᓯᒪᔪᓂᒃ ᖃᐅᔨᓴᕈᑎᑦ ᐊᑑᑕᐅᔪᔪᑦ ᓇᓂᓯᕕᖕᒥ. 

ᓄᓇᒥ ᓯᕕᖓᔪᒦᑦᑐᑦ 

ᐊᑑᑕᐅᓯᒪᖏᑦᑐᑦ ᐊᑑᑕᐅᒋᐊᓕᒥᓃᑦ ᖃᒥᒌᒃᑯᑎᑦ ᐃᑲᓂ ᐅᖁᐊᓂ ᑲᑕᖓᓂ ᓴᓗᒻᒪᖅᓴᐃᒍᑎᓕᖕᒥ ᐊᑑᑕᐅᕙᒃᑐᖅ 
ᓱᓕ ᐱᔪᓐᓇᐅᑦ ᐱᐅᓯᖅᓱᖅᑐᖅ ᓄᓇᒥ ᐊᖁᑎᒋᔭᖅ ᑰᒃᑐᒧᑦ ᐊᖁᑦ ᑭᓯᐊᓂ ᐃᓂᒃᓴᖃᓗᐊᖏᑦᑐᖅ  ᑕᓯᕈᖅᑕᖅᑐᒥᒃ 
ᑐᑦᑕᖅᕕᐅᓲᖅ ᑎᑭᐅᔾᔭᐅᒐᐃᒐᒥ ᑕᓯᖅ. ᖃᓄᐃᓪᓗᐊᕐᓂᖓ ᐅᔾᔨᖅᑑᑎᒋᓗᒍ ᑖᑦᓱᒪ ᑕᓯᐅᑉ ᐃᒪᖓ ᐃᒪᐃᖅᐸᓪᓕᐊᔪᖅ 
ᐊᒃᐸᓯᒃᑑᓕᖅᑐᖅ ᐃᒪᖓ ᑕᓯᐅᑉ ᐃᖃᖓ ᑕᑕᑉᐸᓪᓕᐊᖕᒪᑦ ᓯᑐᕕᐅᖃᑦᑕᕋᒥ ᐱᔪᒥᒃ ᓯᕕᖓᔪᒥᒃ ᓄᓇᒥᒃ. 
ᐅᖅᓱᐊᓗᖃᐅᑎᐅᑉ ᐃᓂᖓᑕ ᐊᕙᓗᖓ ᐃᓘᓐᓇᓂ ᐲᔭᖅᑕᐅᕙᓪᓕᐊᓕᔪᔪᖅ ᖃᐅᔨᓴᖅᑐᖃᑦᑎᓗᒍ ᐊᒻᒪᓗ 
ᑕᓯᕈᖅᐸᓪᓕᐊᖏᑦᑐᖅ ᑕᒫᓂ ᓄᓇᒥ. ᐅᐊᓕᓂᐊᓃᑦᑐᖅ ᒪᕐᕉᓕᖓᔫᖕᓂᒃ ᖄᒥᒌᒃᑯᑎᓕᒃ ᐋᕿᒃᓯᒪᑦᓯᐊᔪᔪᖅ ᓄᓇᓗ 
ᑲᑕᒐᖅᐸᓪᓕᐊᒐᓂ ᓄᖑᑎᖅᐸᓪᓕᐊᒐᓂ ᐅᕝᕙᓗᑭᐊᖅ ᓯᓚᒻᒧᑦ ᖄᒥᖏᑦᑐᖅ. 

ᐃᒥᕐᒨᖓᔪᑦ ᓴᓇᔭᐅᓯᒪᓂᖏᑦ 

ᐅᐊᓕᓂᐊᓂ ᒪᕐᕉᒃ ᐊᕙᓗᓖᒃ ᐊᖁᑎᒃᓴᖅᑕᓖᑦ ᑰᒃᑐᒧᑦ ᓱᓕ ᐊᑑᑎᓂᖃᑦᓯᐊᖅᑑᒃ ᐊᖁᑕᐅᓲᒃ ᓄᓇᐅᑉ ᖄᖓᒍᑦ 
ᑰᒃᑐᒥᒃ ᐱᔾᔭᐃᒃᑯᑎᓕᖕᒥᒃ ᐃᒥᖅᑕᖅᕕᖕᒥ ᐊᒻᒪᓗ ᐃᓚᖓ ᓄᓇᒦᑦᑐᖅ ᓯᖁᑦᑎᖅᓯᒪᔪᖅ ᓴᓂᕋᓃᑦᑐᖅ ᐊᕙᓗᖓᓂ 
ᓇᓗᓇᐃᖅᓯᒪᔭᖅ, ᓄᖑᑎᑐᐃᓐᓇᕆᐊᓕᒃ ᑰᖕᓂᖅᓴᐅᓕᕋᐃᑉᐸᑕ ᐅᐱᕐᖔᒃᑯᑦ ᖄᒥᓕᖅᐸᑦ ᐊᐅᖕᓂᑯ ᐊᐳᑦ ᐊᒻᒪᓗ 
ᒥᑭᔪᒥᒃ ᐊᖕᒧᑦ ᓯᕕᖓᓂᓕᒃ ᐊᒻᒪᓗ ᐋᖀᕕᐅᒐᔭᕐᒪᑦ ᐃᓕᓯᕕᐅᓗᓂ ᖄᖓᒍᑦ ᑲᑕᒐᕇᒃᑯᑎᒃᓴᖓᓂᒃ ᓯᑎᔪᒥᒃ ᑕᐃᒪᓐᓇ 
ᑕᒡᕗᖓᖓᔪᑦ ᐋᕿᒃᑕᐅᖁᔭᑦ. 

ᒥᑭᔪᖅ ᑕᓯᖅ ᐋᕿᒃᑕᐅᓯᒪᔪᖅ ᖄᖓᒍᑦ ᐅᓕᓕᖕᒥᒃ ᐊᖁᑦ ᑰᒃᑐᒧᑦ ᑐᕌᑦᑐᒥᒃ ᑕᓯᕐᒧᑦ. ᒫᓐᓇᓕ ᑕᓯᐸᐅᔭᖅ 
ᐊᑲᐃᓪᓕᔾᔮᖏᑦᑐᖅ ᓱᕐᕋᔮᖏᑦᑐᖅ ᐃᓘᓐᓇᖓᓅᖓᔪᖅ ᐊᐅᓚᓂᖓᓅᖓᔪᖅ; ᒥᑭᓪᓕᒋᐊᖅᑕᐅᒋᐊᖃᖏᑦᑐᖅ ᑕᓯᖅ 
ᓱᕐᕋᒃᑕᐅᒋᐊᖃᑦᑐᕆᔭᐅᖏᒻᒪᑦ. ᖃᓄᐃᓪᓗᐊᕐᓂᖓ ᑕᓯᐅᑉ ᐃᒪᖃᖏᓂᖅᓴᐅᓕᔪᔪᖅ ᐅᕙᓂ 2011−ᒥ ᑕᐃᒪᖓᓂᑦ 
ᐅᔾᔨᖅᑑᑕᐅᒻᒪᑕ ᖃᐅᔨᓴᕆᐊᖓᐅᑕᐅᓚᐅᖅᓯᒪᔪᑦ ᖃᐅᔨᓴᖅᑐᖃᑦᑎᓪᓗᒍ. ᑖᑦᓱᒪ ᑕᓯᐅᑉ ᐃᒪᐃᖅᐸᓪᓕᐊᓂᖓ 
ᑕᐃᒪᐃᖃᑦᑕᕐᓂᐊᖅᑐᖅ ᐅᔭᖃᒨᖓᓂᖓ ᐊᑖᒍᑦ ᐊᖁᑎᑕᓕᒃ ᑰᒃᑐᒥᒃ ᑕᒪᓐᓇ ᖃᒥᑉᐸᓪᓕᐊᓂᐊᕐᒪᑦ 
ᓯᑦᓯᕈᑎᖃᑦᑕᓚᖓᒻᒪᑦ ᖁᐊᖃᑦᑕᕐᓂᑯᖓᓄᑦ ᑕᐃᒪᐃᓚᕿᔪᖅ. 



ᖄᒥᖃᑦᑕᕐᓂᖓᓄᑦ ᓱᕐᕋᐅᑕᐅᕙᓪᓕᐊᔪᖅ ᑕᐃᒪᐃᖃᑦᑕᐃᓇᕐᓂᐊᖅᑐᖅ ᓱᓕ ᐃᑲᓃᑦᑐᖅ ᐅᐊᓕᓂᐊᓂ ᑰᒃᑕᓕᖕᒥ 
ᒪᕐᕉᓐᓂᒃ ᐊᑭᓐᓇᖓᓂ ᐅᕙᓂ 2011−ᒥ ᐊᒻᒪᓗ ᓱᓕ ᐱᕙᓪᓕᐊᑐᐃᓐᓇᒪᖔᖅ. ᐃᒥᐅᑉ ᖃᓄᐃᓪᓗᐊᕐᓂᖓ 
ᐃᕐᕈᐃᕕᖕᒦᑦᑐᖅ ᑕᓯᕐᒥ ᑰᖓ ᐊᑭᓐᓇᖓᓂ ᖃᐅᔨᔭᐅᔪᔪᖅ ᒥᑭᓪᓕᓂᖅᓴᐅᒋᐊᖓᓂᒃ ᐅᕙᓂ 2011−ᒥ ᖃᓄᖅ 
ᓱᕐᕋᓐᓂᖓ ᐅᔾᔨᖅᑑᑕᐅᓪᓗᓂ ᐅᕗᖓᖓᔪᓄᑦ 2010−ᒥ, ᐱᔾᔪᑕᐅᖂᖅᓱᓂ ᖄᒥᑦᑐᖅ ᑐᖓᕕᖓᓂᒃ ᐱᔪᖅ 
ᐊᑭᓐᓇᖓᓂᒃ. ᐃᒪᖓᑕ ᖃᓄᐃᓪᓗᐊᕐᓂᖓ ᓱᓕ ᑕᐃᒪᐃᓪᓗᐊᖏᓐᓇᖅᑐᖅ ᐃᒥᖅᑕᓕᖕᒥ, ᑰᒃᑐᖅ ᐊᖁᑎᑕᓕᖕᒨᖓᔪᖅ 
ᓱᕐᕋᒃᓯᒪᔪᖅ ᐊᕿᒋᐊᖅᑕᐅᔪᔪᖅ ᓱᕐᕋᒃᓯᒪᓂᖓᑕ ᖃᓄᐃᓪᓗᐊᕐᓂᖓᓃᑦᑐᖅ (ᖃᓂᒋᔭᓃᑦᑐᖅ ᓴᓇᔭᐅᓯᒪᓂᖓᒍᑦ 
ᐱᐅᓯᖅᓱᖅᑐᖅ ᐃᒪᖓᑕ ᖃᓄᐃᓪᓗᐊᕐᓂᖓ) ᐊᕝᕕᐊᖅᑐᖅ ᑰᖕᓂᖓᓂᒃ ᑎᑭᐅᑎᓯᒪᔪᖅ ᐊᖁᒻᒨᖓᔪᒧᑦ. ᒪᓕᒃᑐᑦ ᐅᑯᐊ 
ᐃᒥᐅᑉ ᖃᓄᐃᑦᑑᓂᖓᓂᒃ ᐆᒃᑐᕋᐅᑎᑦ ᓄᐊᑕᐅᓯᒪᔪᑦ ᑕᐃᒪᖓᓂᑦ ᐊᖁᑦ ᐲᔪᖕᒪᑦ ᐅᕙᓂ 2008−ᒥ, ᐃᒪᖓ 
ᐊᓯᐊᓅᖃᒻᒪᑦ ᓯᑦᓯᕉᑎᒐᒥ ᑐᙵᕕᖓᒍᑦ ᐊᑭᓐᓇᖓᓂᒃ ᓱᕐᕋᐅᑕᐅᔪᔮᖏᑦᑐᖅ ᖃᓄᓕᒫᖅ ᑕᒡᕗᖓᖓᔪᓄᑦ 
ᐅᐊᓕᓂᐊᓃᑦᑐᒧᑦ ᒪᕐᕉᓐᓂᒃ ᑕᓯᖅᑕᓕᖕᒥ ᓴᓗᒻᒪᖅᓴᐃᒍᑎᑦ ᐊᑑᑕᐅᑎᓪᓗᒋᑦ. ᐊᓯᐊᓅᖃᒻᒪᑦ ᓯᑦᓯᕉᑎᓂᖓᒍᑦ 
ᓱᕐᕋᐅᑕᐅᔪᖅ ᐊᑭᓐᓇᖓᓃᑦᑐᖅ ᑕᒪᒃᑯᐊ ᖃᐅᔨᓴᖅᑕᐅᖏᓐᓇᓚᖓᔪᑦ ᐊᒻᒪᓗ ᐃᓚᒋᔭᐅᒐᔭᕐᒪᑕ ᐊᓯᐊᓄᑦ 
ᓯᑦᓯᕈᓐᓇᐃᓕᓛᕐᒪᑦ ᑕᒪᒃᑯᓄᖓᖓᔪᑦ ᖃᓄᖅᑑᕈᑕᐅᒋᐊᓖᑦ. ᐃᓚᒋᔭᐅᓗᑎᒃ, ᖃᐅᔨᓴᕈᑎᑦ ᓴᓇᕐᕈᑎᑦ 
ᐋᕿᒃᓱᖅᑕᐅᒋᐊᓖᑦ ᐃᒥᖅᑕᓕᖕᒥ ᐊᑑᑕᐅᓗᑎᒃ ᐃᒥᐅᑉ ᖃᓄᐃᓪᓗᐊᕐᓂᖓᓂᒃ ᐊᒻᒪᓗ ᖃᐅᔨᓴᖅᑕᐅᖃᑦᑕᕐᓗᑎᒃ 
ᖄᒥᓂᖓᑕ ᓯᑦᓯᕉᑎᔪᖅ ᐱᔪᖅ ᐃᒥᖅᑕᓕᖕᒥᒃ. 

ᐅᖁᐊᓃᑦᑐᖅ ᒪᕐᕉᓐᓂᒃ ᖄᒥᒌᒃᑯᑎᓕᒃ ᖃᓄᐃᑦᑐᔮᖏᓯᐊᖅᑐᖅ ᒪᑭᒪᑦᓯᐊᖅᑐᖅ ᐅᕙᓂ 2011−ᒥ 
ᖃᐅᔨᓴᖅᑐᖃᑦᑎᓪᓗᒍ ᓄᓇᒥᒃ.  ᓯᑦᓯᕉᑎᔪᖅ ᓄᓇᐅᑉ ᐃᑭᐊᖓᒍᑦ ᖃᐅᔨᔭᐅᔪᔪᖅ ᐃᓱᐊᓂ ᐳᑐᒍᖑᐊᖓᓅᖓᔪᖅ 
ᐅᖁᐊᓃᑦᑐᖅ ᒪᕐᕉᓐᓂᒃ ᖄᒥᒌᒃᑯᑎᓕᖕᒥ ᐅᕙᓂ 2011−ᒥ ᑰᖓᓅᖓᔪᑦ ᑎᑭᐅᑎᓯᒪᔪᑦ ᐊᑕᐅᓯᕐᒧᑦ ᑰᒃᑐᑦ ᐃᑲᖓᑦ 
ᐅᐊᓕᓂᐊᓂᒃ ᒪᕐᕉᓕᖓᔪᖅᑕᓕᖕᒥᒃ. ᑕᒪᓐᓇ ᓯᑦᓯᕉᑎᔪᖅ ᐱᖂᖅᑐᖅ ᐃᕐᕈᐃᕕᖕᒥᒃ ᑕᓯᕐᒥᒃ. ᑕᒡᕗᖓᖓᔪᓂᒃ ᐱᔾᔪᑎᓖᑦ 
ᐃᓱᒫᓗᖕᓇᖅᑐᖃᔾᔮᖏᑦᑐᑦ ᖄᒥᒌᒃᑯᑎᓕᖕᒥᒃ ᐱᖕᒪᑦ ᖄᒥᑦᑐᖅ ᓯᑦᓯᕉᑎᔪᖅ. ᐊᑑᑕᐅᖁᔭᑎᒍᑦ ᒪᓕᒃᑕᐅᖁᔭᑦ 
ᐅᑯᓄᖓᖓᔪᑦ ᖄᒥᑦᑐᖅᑕᓖᑦ ᓯᑦᓯᕉᑎᔪᒥᒃ ᖃᐅᔨᓴᖅᑕᐅᖏᓐᓇᖁᔭᖅ ᑯᖕᓂᖅᓴᐅᓕᕐᒪᖔᖅ ᐅᕙᓂ 2012−ᒥ. 

ᐊᐅᒌᒃᑯᑎᑦ ᐅᓕᒋᔭᑦ  

ᐊᐅᒌᒃᑯᑏᑦ ᐅᓕᖏᑦ ᓱᕐᕌᑦᑕᐃᓕᒍᑎᑦ ᓯᓚᐱᐊᑦ ᓱᕕᕇᒃᑯᑎᑦ ᐊᑑᑎᓂᖃᑦᓯᐊᔪᔪᖅ ᐅᕙᓂ 2011-ᒥ ᐊᒻᒪᓗ 
ᐃᓘᓐᓇᖏᓐᓅᖓᔪᑦ, ᓯᓚᐅᑉ ᐆᓇᕐᓂᖓᓄᑦ ᓱᕐᕌᑦᑕᐃᓕᒍᑎᑦ ᓱᕕᕇᒃᑯᑎᑦ ᐊᑑᑎᓂᖃᑦᓯᐊᓂᖅᓴᐅᔪᔪᑦ 
ᐅᕙᓂᐅᔪᖕᒪᓂᑦ 2010−ᒥ. ᑭᓯᐊᓂ ᐱᔭᕆᐊᑐᖏᑦᑐᖅ ᓱᕈᖅᑎᖅᓯᒪᔪᔪᖅ, ᓯᒡᒋᐊᓯᒪᔪᔪᖅ ᐊᒻᒪᓗ ᓄᓇᐅᑉ ᐃᑭᐊᖓᒍᑦ 
ᖁᐊᖑᐃᓐᓇᖅᑐᒨᖓᔪᖅ ᐊᐅᒐᐃᒐᒥᒃ ᓱᕐᕌᓲᖅ ᖃᐅᔨᓴᖅᑕᐅᔪᔪᑦ ᑕᒪᒃᑯᐊ ᐊᑲᐃᓪᓖᓯᒪᔪᖏᑦᑐᑦ ᐊᒃᑐᐃᓂᖏᑦ ᓄᓇᐅᑉ 
ᐃᑭᐊᖓᓅᖓᔪᖅ ᒪᑯᐊᓗ ᐃᒥᕐᒧᑦ ᓱᕐᕋᒃᑕᐅᓯᒪᔪᖏᒻᒥᔪᑦ ᑕᒫᓂ ᖃᓂᒋᔭᓃᑦᑐᓕᒫᑦ. ᐃᓘᓐᓇᑎᒃ ᑕᒡᕗᖓᖓᔪᑦ, 
ᐃᑭᐊᖓ ᓄᓇᐅᑉ ᐊᐅᓲᖅ ᐱᑕᓕᒃ ᐅᓕᖕᒥᒃ ᐊᐅᒌᒃᑯᒻᒥᒃ ᐃᓘᓐᓇᑎᒃ ᑕᒪᓃᑦᑐᑦ. ᑲᔪᓯᓂᖃᖅᓯᐊᖅᑐᑦ ᓈᒻᒪᒃᑐᓂᒃ 
ᖃᐅᔨᓴᖅᑕᐅᖃᑦᑕᖅᑐᖅ ᖃᓄᐃᑦᑑᓂᖓ ᐃᒪᖓᓅᖓᔪᖅ ᖄᖓᒍᑦ ᐊᐅᖕᓂᑯᑦ ᓄᓇᒥᒃ ᐱᔪᑦ ᐊᑑᑕᐅᖃᑦᑕᖅᑐᑦ 
ᖄᖓᓂᑦᑐᑦ ᐅᓕᒋᔭᑦ ᐊᐅᔾᔭᐃᒃᑯᑏᑦ. ᑕᒪᒃᑯᐊ ᖃᐅᔨᒪᔾᔪᑎᑦ ᐊᑑᑎᓂᖃᓪᓚᕆᒃᑐᑦ ᐊᒃᑐᐊᓂᖏᑦ 
ᐋᕿᓯᐊᖅᓯᒪᒍᑕᐅᒻᒪᑕ ᓄᓇᐅᑉ ᐃᑭᐊᖓᑕ ᐅᓕᖏᓐᓅᖓᔪᑦ. ᐃᓚᖃᖅᓱᑎᒃ, ᐃᒥᕐᒥᒃ ᖃᐅᔨᓴᕈᑎᑦ ᑭᖑᓪᓕᖅᐹᒥ 
ᑰᒃᕕᐅᔪᔪᖅ ᐅᐊᓕᓂᐊᓃᑦᑐᖅ ᒪᕐᕉᖕᓂᒃ ᐱᑕᓕᒃ ᐅᒃᑐᖅᕖᖕᓂᒃ ᑖᒃᑯᐊᑦᑕᐅᖅ ᕿᒥᕐᕈᔭᐅᔪᒻᒪᑕ ᖃᓄᐃᖏᑦᑐᑦ 
ᑎᑭᐅᑎᓯᒪᔪᑦ ᐊᑖᓄᑦ ᑰᒃᑐᖅ ᐋᕿᒃᓯᒪᔭᑦ ᐊᑑᑕᐅᒐᔪᒃᑐᑎᒍᑦ. 

ᒪᑯᓄᖓᖓᔪᑦ ᓂᕆᐅᒋᔭᐅᒪᑕ, ᖃᖓᑐᐃᓐᓇᖅ, ᓯᑯ ᑭᓂᕈᑎᖃᑦᑕᐃᓇᕐᓂᐊᕐᒪᑦ ᑕᒪᓐᓇ ᐱᕙᓪᓕᐊᑐᐃᓐᓇᓚᖓᒻᒪᑦ 
ᐅᓕᒋᔭᐅᔪᓃᑦᑐᑦ. ᑕᐃᒪᓐᓇᐃᓕᕋᐃᑉᐸᑕ, ᐆᓇᖅᑐᒥᒃ ᐱᔪᖅ ᓄᓇᐅᑉ ᐃᓗᐊᓂᒃ ᐅᓕᖃᕈᑕᐅᒻᒪᑦ ᑕᒪᒃᑯᐊ 
ᐊᑑᑎᓂᖃᐃᓐᓇᕐᓂᐊᖅᑐᑦ ᓯᓚᐱᐊᕆᔭᑦ, ᐊᒻᒪᓗ ᐊᓯᐊᓅᖃᐃᓗᐊᖏᒻᒪᑦ ᐊᐅᒌᒃᑯᑎᑦ ᐃᑭᐊᖓᓂ ᓄᓇᐅᒥ ᐅᓕᒋᔭᖅ. 



ᐱᑕᖃᕆᐊᖃᖏᑦᑐᖅ ᐋᕿᒋᐊᕈᑎᒃᓴᓂᒃ ᑕᒪᒃᑯᓄᖓᖓᔪᓂᒃ ᐊᐅᒌᒃᑯᑎᓂᒃ ᐅᓕᖕᓂᒃ ᒫᓐᓇᓕᓛᒃ; 
ᑕᑯᔭᖅᑐᖅᑕᐅᖃᑦᑕᕐᓗᑎᒃ ᖃᐅᔨᓴᖅᑕᐅᓗᑎᒃ ᑕᒪᒃᑯᓄᖓᖓᔪᑦ ᐃᓚᒋᓕᐅᑎᓂᐊᖅᑐᑦ ᓱᕈᒃᑎᕆᑦᑕᐃᓕᔾᔪᑎᓅᖓᔪᓄᑦ. 

ᖁᐊᕈᓐᓇᖏᓐᓂᖓᓃᑦᑐᖅ ᖁᐊᒃᑲᓂᖅᓯᒪᓕᖅᑐᖅ 

ᐅᖂᓂᖅᓴᐅᖃᑦᑕᓕᕐᒪᑦ ᐅᖂᓗᐊᖅᐸᓚᐅᖏᒃᑲᓗᐊᖅᓱᓂ ᓄᓇ ᑕᒫᓂ ᐅᕙᓂ 2010−ᒥ ᐅᕙᓂᓗ 2011−ᒥ, 
ᖁᐊᒃᑲᓂᖅᓯᒪᓕᖅᑐᖅ ᖁᐊᕈᓐᓇᓚᐅᖅᓯᒪᖏᑦᑑᒐᓗᐊᖅ ᖄᖓᓃᑦᑐᖅ ᐊᒃᑕᑯᑕᓕᒃ ᐊᒻᒪᓗ ᖃᐅᔨᓴᖅᕕᒃ ᐊᒃᑕᑯᑕᓕᒃ 
ᓴᕿᐅᒪᓂᖃᓕᖅᑑᒃ ᓱᒃᑲᐃᓂᖅᓴᒥᒃ. ᐃᒃᑮᓇᕐᓂᖅᓴᒨᖓᔪᖅ ᖃᐅᔨᔭᐅᔪᔪᖅ ᖁᓛᓃᑦᑐᖅ ᐃᒫᑎᒋ 10 ᑎᑭᐅᑎᓯᒪᔪᒥᒃ 
15 m ᓄᓇᑐᐃᓐᓇᕐᒨᖓᔫᑉ ᐆᓇᕐᓂᕆᓲᖓ ᐅᔾᔨᖅᑐᖅᑕᐅᔪᒪᑦ ᖃᓄᖅ ᓱᕐᕋᓐᓂᖓ ᑕᐃᒪᖓᓂᑦ 2010−ᖑᔪᒻᒪᑦ. 
ᓄᓇᐅᑉ ᐆᓇᕐᓂᕆᓲᖓ ᐃᒃᑮᓇᖅᓂᕆᓲᖓ ᐱᐅᓯᕐᒥᓄᑦ ᐅᑎᓪᓚᕆᓚᐅᖅᓯᒪᖏᑦᑐᖅ ᖃᐅᔨᓴᖅᑕᐅᖃᑦᑕᖅᓯᒪᓕᕐᒪᑦ 
ᑕᐃᒪᖓᓂᑦ 2009−ᒥ. ᓄᓇᐅᑉ ᐃᑭᐊᖓᓅᖓᔫᑉ ᐆᓇᕐᓂᖓ ᐊᒃᐸᓯᖕᓂᓕᒃ ᐃᒫᒃ  15 m ᐃᓗᒻᒧᐊᖓᔪᒦᑦᑐᖅ 
ᐊᑦᑕᓇᐃᑦᑑᓂᖅᓴᐅᕙᔪᔪᖅ ᐅᕙᑦᓯᐊᕈᑲᓪᓚᐅᓕᖅᑐᖅ, ᐆᒃᑐᕋᖅᑕᐅᖃᑦᑕᖅᑐᑎᒍᑦ ᒪᓕᒃᑕᐅᓪᓗᑎᒃ ᑕᒪᒃᑯᐊ 
ᓱᒃᑲᐃᓂᖅᓴᐅᓕᕐᒪᑦ ᐃᒃᑮᓇᕐᓂᖓ ᐆᖂᓂᖅᓴᐅᖃᑦᑕᓕᕐᒪᑦ ᓯᓚᖓ ᑕᒡᕙᓂ ᓄᓇᒥ. ᖃᐅᔨᒪᔭᐅᒋᐊᓖᑦ ᓄᓇᐅᑉ 
ᐃᓗᐊᒍᑦ ᐆᓇᕐᓂᕆᓲᖓᓂᒃ ᐱᔾᔪᑎᓖᑦ ᐊᒃᑕᑯᖃᐅᒻᒦᑦᑐᑦ ᐅᔭᕋᒃᓴᓕᕆᔾᔪᑎᒥᓂᖅᑕᓕᖕᒥ ᐊᒃᐸᓯᖕᓂᖃᓪᓚᕆᒻᒪᑕ 
ᐃᒫᑎᒋ 0°C ᖁᐊᒃᑲᓐᓂᓚᐅᖅᓯᒪᔪᖅ ᓯᕗᕐᖓᒍᑦ ᒪᑐᒪ 2010-2011 ᑕᒪᒃᑯᐊ ᐃᓱᒫᓗᒋᔭᐅᒋᐊᖃᖏᑦᑐᑦ ᖃᓄᑎᒋ 
ᓱᒃᑲᐃᓐᓂᓕᖕᒥᒃ ᖁᐊᕈᓐᓇᖏᑦᑐᒨᖓᔪᖅ ᖁᐊᒃᑲᓂᖅᐸᓪᓕᐊᓂᖓᓂᒃ ᐱᔾᔪᑎᓖᑦ. ᓂᒡᓕᓇᖅᓯᕙᓪᓕᐊᖏᓐᓇᕐᒪᑦ 
ᓄᓇᐅᑉ ᐃᑭᐊᖓᓅᖓᔫᑉ ᐅᖂᓂᖓᓂᒃ ᐱᔾᔪᑎᓕᒃ ᖃᐅᔨᒪᔭᐅᓯᓐᓇᕐᒪᓪᓗ ᖃᐅᔨᓴᕈᑎᑦ ᐅᔾᔨᖅᑑᑕᐅᑎᓪᓗᒋᑦ 
ᐊᒃᐸᓯᖕᓂᖅᓴᐅᖃᑦᑕᓚᖓᒻᒪᑕ ᐱᐅᓯᖅᓱᖅᑐᓂᒃ ᒪᓕᒃᑕᐅᓪᓗᑎᒃ ᓯᓚᐅᑉ ᖃᓄᐃᑦᑑᓂᖓ. 

ᑭᓪᓚᐃᑦ ᐱᔪᑦ ᐳᓪᓚᕐᓂᒃ ᖄᖓᓂ ᐊᒃᑕᑯᑕᓕᖕᒦᑦᑐᖅ ᖁᐊᕈᓐᓇᖏᑦᑐᖅᑕᓕᖕᒥ ᓱᓕ ᐱᕙᓪᓕᐊᒻᒪᑦ, ᓂᕆᐅᒋᔭᐅᒻᒪᑦ 
ᑕᐃᒪᐃᓐᓂᐊᕆᐊᖓᓂᒃ, ᐱᖕᒪᑕ ᖁᐊᒃᑲᓂᖅᐸᓪᓕᐊᓂᖓᓂᒃ ᐅᔭᕋᒃᓴᓕᕆᔾᔪᑎᒥᓂᖅᑕᓕᒃ ᐊᒃᑕᑯᓂᒃ, ᑭᓯᒥᓕ 
ᓴᕿᐅᒪᓂᖃᒻᒪᑦ ᐊᒃᐸᓯᓛᖑᓪᓗᓂ ᖃᓂᒋᔭᖓᓃᑦᑐᖅ ᖄᒥᒌᒃᑯᑕᐅᔫᑉ ᐊᒻᒪᓗ ᖁᑦᓯᓛᒨᖓᓪᓗᓂ ᕿᑎᖓᓃᑦᑐᖅ 
ᖁᐊᕈᓐᓇᖏᑦᑐᒥ. ᖃᐅᔨᓴᕈᑎᑦ ᓯᕿᖑᔭᐅᔭᓖᑦ ᐃᑲᓂ ᖃᐅᔨᓴᖅᕕᖕᒥ ᐊᒃᑕᑯᓂᒃ ᓴᕿᐅᒪᓂᖃᒻᒪᑕ ᖃᐅᔨᓴᖅᑕᑦ 
ᖁᐊᕈᓐᓇᖏᑦᑐᒨᖓᔪᖅ ᐊᒻᒪᓗ ᐃᒪᖓᓂ ᑖᒃᑯᐊ ᐊᒃᑐᐊᖕᒪᑎᒃ ᐃᖕᒥᓐᓄᑦ. ᑕᒪᒃᑯᐊ ᑕᐃᒪᓐᓇ ᓂᕆᐅᒋᔭᐅᒻᒪᑕ 
ᒪᓕᒃᑐᑦ ᐊᑐᐃᓐᓇᕆᔭᑦ ᖃᐅᔨᒪᔾᔪᑎᑦ ᑐᓴᒐᒃᓴᑦ ᐱᔪᓂᒃ ᐅᕙᙵᑦ ᖃᐅᔨᓴᖅᕕᖕᒥᒃ ᐊᒃᑕᑯᑕᓕᒃ ᖁᐊᕈᓐᓇᖏᑦᑐᖅᑕᓕᒃ  
(BGC 2004a) ᐊᒻᒪᓗ ᐃᓱᒪᒋᔭᐅᒻᒪᑕ ᐋᕿᒃᓱᖅᑕᐅᑎᓪᓗᒍ ᐃᓂᖓᓄᑦ ᐃᓗᓕᖅᑐᖅᑕᐅᔪᒻᒪᑦ (CanZinco 2004−ᒥ). 

ᐅᔭᕋᓐᓂᐊᖅᕕᖕᒥ ᐊᖕᒪᔪᑦ ᓯᓚᒻᒧᑦ, ᐊᑦᑕᑎᖏᑦ ᐊᒻᒪᓗ ᓇᐸᔪᑦ 

ᐅᓕᖏᑦ ᓴᓇᔭᐅᓯᒪᔪᑦ ᐅᔭᕋᓐᓂᐊᖅᕕᖕᒥ ᐊᒻᒪᓂᖏᓐᓃᑦᑐᑦ ᓱᕐᕌᖏᑦᑐᑦ ᒪᑭᒪᖅᓯᐊᖅᑑᔨᔪᑦ ᐊᑕᑦᓯᐊᖅᑐᑦ. ᐃᑲᓂ 
ᓄᑎᒃᓯᒪᔪᖅᑕᓕᒃ ᐅᖁᐊᓃᑦᑐᖅ ᓯᓚᒻᒧᑦ ᐊᖕᒪᔪᒥ ᐊᑦᑕᑎᖓᒍᑦ ᐅᔾᔨᕆᔭᐅᔪᔪᖅ ᐱᕙᓪᓕᐊᖕᒪᑦ ᐸᓚᖅᑐᒥᖏᓛᒃ ᐅᕙᓂ 
2011−ᒥ; ᐊᖕᒪᔪᖅᑕᖃᔪᖏᑦᑐᖅ ᓄᓇᐅᑉ ᐃᓗᐊᓅᖓᔪᒥᒃ ᖃᐅᔨᔭᐅᔪᖃᔪᖏᑦᑐᖅ ᐊᒻᒪᓗ ᑕᐃᒪᐃᓐᓂᐊᖂᖏᑦᑐᖅ 
ᒫᓐᓇᒃᑯᓪᓕ. ᓴᓇᔭᐅᒋᐊᒃᑲᓐᓂᕆᐊᓕᖕᓂᒃ ᐱᑕᖃᔪᖏᑦᑐᖅ, ᑭᓯᐊᓂ ᑕᑯᔭᖅᑐᖅᑕᐅᖃᑦᑕᖅᐸᑦ ᖃᐅᔨᓴᖅᑕᐅᖃᑦᑕᕐᓗᓂ. 
ᒪᑯᐊᓗ, ᓄᓇᐅᑉ ᖄᖓᓃᑦᑐᑦ ᖃᐅᔨᒪᔭᐅᖁᔭᑦ ᑕᑯᒃᓴᑦ ᐃᒪᕕᖕᒧᑦ WOP, 17N ᐅᕙᓂᓗ 09S ᓄᓇᐅᑉ ᐃᓗᐊᓄᑦ 
ᐊᖕᒪᔪᒦᑦᑐᑦ ᓯᒥᖏᑦ ᑕᑯᔭᖅᑐᖅᑕᐅᖃᑦᑕᖁᔭᑦ ᖃᐅᔨᓴᖅᑕᐅᖃᑦᑕᕐᓗᑎᒃ ᓱᕐᕌᔪᖃᒻᒪᖔᖅ ᐊᑦᑕᓇᖏᒃᑲᓗᐊᕐᒪᖔᑕ. 

ᓯᐅᕋᖅ ᒪᕐᕋᖅ ᐊᒻᒪᓗ ᓯᓚᐱᐊᖓ ᐃᑎᖅᓴᓕᐊᖑᓯᒪᔪᒥ ᓄᓇᒥ 

ᒪᑯᐊ ᐱᔾᔪᑎᓖᑦ, ᓯᐅᕋᕐᒥᒃ ᐊᒻᒪᓗ ᓯᓚᑕᓃᑦᑐᖅ ᓯᓚᐱᐊᖓ ᐃᑎᖅᓴᓕᐊᖑᓯᒪᔪᒦᑦᑐᑦ ᐊᑦᑕᓇᖅᑑᔨᖏᑦᑐᖅ ᓱᕐᕌᒐᓂᓗ 
ᑕᓯᐊᕈᕈᓪᓚᕆᒃᑐᖅᑕᖃᕋᓂ. ᐱᑕᖃᖏᑦᑐᖅ ᐋᕿᒋᐊᖅᑕᐅᖁᔭᓂᒃ ᓇᒥᑐᐃᓐᓇᖅ ᓴᐅᔭᐅᓯᒪᔪᓂ ᓄᓇᒥ. ᐃᔩᖕᓄᑦ 
ᑕᑯᒃᓴᑦ ᖃᐅᔨᓴᖅᑕᐅᖃᑦᑕᕐᓗᑎᒃ ᓱᕐᕌᔪᖃᖏᒃᑲᓗᐊᕐᒪᖔᖅ ᑕᒪᒃᑯᐊ ᑕᐃᒪᓐᓇ ᐊᑑᑕᐅᖏᓐᓇᖃᑦᑕᕐᓗᑎᒃ. 


